NAFARROAKO PARLAMENTUKO

ALDIZKARI OFIZIALA

X. legegintzaldia Iruia, 2019ko abenduaren 9a 45. ZK.

AURKIBIDEA

A SAILA:

Foru lege proiektuak:

—Foru Legea, kreditu-gehigarri bat ematen duena Union de Agricultores y Ganaderos de Navarra (UAGN)
eta Euskal Herriko Nekazarien Elkartasuna (EHNE) erakundeei diruz laguntzeko, nekazarien eta abel-
tzainen interesak babesteagatik. Osoko Bilkurak onetsia (2. or.).

—Foru Legea, kreditu-gehigarri bat ematen duena Nafarroako Unibertsitate Publikoa finantzatzeko. Osoko
Bilkurak onetsia (3. or.).

E SAILA:

Interpelazioak, mozioak eta adierazpen politikoak:

—Erabakia. Horren bidez, errefusatu egiten da Aurrekontu Egonkortasunari eta Finantza Iraunkortasunari
buruzko apirilaren 27ko 2/2012 Lege Organikoa, eta Espainiako Gobernua premiatzen da lege hori
indargabetzeko neurriak har ditzan. Osoko Bilkurak onetsia (5. or.).

—Erabakia. Horren bidez, Nafarroako Gobernua premiatzen da taxutu ditzan kulturarteko bizikidetasun plan
bat eta arrazakeriaren eta xenofobiaren aurkako plan bat, eta batzorde bat sor dezan migrazio-politiketako
jarduketak koordinatu, berrikusi eta hobetzeko. Osoko Bilkurak onetsia (6. or.).

—FErabakia. Horren bidez, Estatuko Gobernua premiatzen da AP-68 autobidearen ibilbide osoa bidesaririk
gabekoa utz dezan. Osoko Bilkurak onetsia (6. or.).

—FErabakia. Horren bidez premiatzen da gure erkidegoan sexu-askatasunaren eta -intimitatearen aurkako
delituak borrokatzera. Osoko Bilkurak onetsia (7. or.).

—Mozioa. Horren bidez, Nafarroako Gobernua premiatzen da familiek beren seme-alabentzako ikastetxea
eta erlijio-prestakuntza aukeratzeko duten askatasunaren aldeko aldarria egin dezan. Osoko Bilkurak eze-
tsi egin du (7. or.).

—Mozioa. Horren bidez, Nafarroako Gobernua premiatzen da azaroaren 11ko 15/2016 Foru Legea alda-
tzeko proiektu bat aurkez dezan, errentaren eredu aktiboago bat ezartzeko. Osoko Bilkurak ezetsi egin du
(8. or).

A saila:

FORU LEGE PROIEKTUAK

Foru Legea, kreditu-gehigarri bat ematen duena Union de Agricultores y
Ganaderos de Navarra (UAGN) eta Euskal Herriko Nekazarien Elkar-
tasuna (EHNE) erakundeei diruz laguntzeko, nekazarien eta abel-

tzainen interesak babesteagatik.

OSOKO BILKURAK ONETSIA

Nafarroako Parlamentuak, 2019ko azaroaren
28an egindako Osoko Bilkuran, honako foru lege
hau onetsi zuen: “Foru Legea, kreditu-gehigarri
bat ematen duena Unién de Agricultores y Gana-
deros de Navarra (UAGN) eta Euskal Herriko
Nekazarien Elkartasuna (EHNE) erakundeei diruz
laguntzeko, nekazarien eta abeltzainen interesak
babesteagatik”.

Legebiltzarreko Erregelamenduko 146. artiku-
luan ezarritakoa betez, argitara dadin agintzen da.

Irunean, 2019ko abenduaren 2an

Lehendakaria: Unai Hualde Iglesias

Foru Legea, kreditu-gehigarri bat
ematen duena Union de Agricultores
y Ganaderos de Navarra (UAGN) eta
Euskal Herriko Nekazarien Elkarta-

suna (EHNE) erakundeei diruz lagun-
tzeko, nekazarien eta abeltzainen
interesak babesteagatik

ATARIKOA

Nekazaritza Zerbitzuaren 2019ko gastuen
aurrekontuan honako partida hauek daude:
710002 71220 4819 412100 partida, “UAGNren-
tzako dirulaguntza, nekazarien eta abeltzainen
interesak babesteagatik” izenekoa, eta 710002
71220 4819 412102 partida, “EHNErentzako
dirulaguntza, nekazarien eta abeltzainen interesak
babesteagatik” izenekoa; hurrenez hurren 85.542
euroko eta 46.658 euroko zuzkidura dute.

Aipatutako partidetan hasiera batean egindako
aurrekontuko diru-izendapena ez da aski UAGN
eta EHNE erakundeen 2019ko jarduketei eran-

tzuteko, eta, horregatik, hasieran aurreikusitako
aurrekontu zuzkidura horiek handitzea planteatzen
da, gauzatutako ekintzek eragindako gastuak
finantzatzeko.

Nafarroako Ogasun Publikoari buruzko apirila-
ren 4ko 13/2007 Foru Legearen 48. artikuluak
ezartzen du ezen, hurrengo ekitaldira arte atzeratu
ezin daitekeen gasturen bat aurrekontu indarduna-
ren kargura egin behar bada eta krediturik ez
badago edo kontsignatutakoa aski ez bada, Nafa-
rroako Gobernuak, Ekonomia eta Ogasuneko kon-
tseilariak proposaturik, foru lege proiektu bat bida-
liko diola Nafarroako Parlamentuari, kreditu berezi
bat eta/edo kreditu-gehigarri bat ematekoa.

1. artikulua. Kreditu-gehigarriak.

2019ko gastuen aurrekontuko kreditu-gehigarri
hauek ematen dira:

a) “UAGNrentzako dirulaguntza, nekazarien
eta abeltzainen interesak babesteagatik” izeneko
710002 71220 4819 412100 partidan, 50.000
eurokoa.

b) “EHNErentzako dirulaguntza, nekazarien eta
abeltzainen interesak babesteagatik” izeneko
710002 71220 4819 412102 partidan, 30.000
eurokoa.

2. artikulua. Kreditu-gehigarrien finantzaketa.

Kreditu-gehigarrien finantzaketa “Nekazarien
erakunde profesionalentzako laguntza Nekazari-
tza Politika Bateratuaren berri emateko” izeneko
710001 71230 4819 414200 partidaren kargura
eginen da, 80.000 euroko zenbatekoarekin.

Azken xedapen bakarra. Indarra hartzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra.

Foru Legea, kreditu-gehigarri bat ematen duena Nafarroako Unibertsitate

Publikoa finantzatzeko.

OSOKO BILKURAK ONETSIA

Nafarroako Parlamentuak, 2019ko azaroaren
28an egindako Osoko Bilkuran, Nafarroako
Unibertsitate Publikoa finantzatzeko kreditu-gehi-
garri bat ematen duen Foru Legea onetsi zuen.

Legebiltzarreko Erregelamenduko 146. artiku-
luan ezarritakoa betez, argitara dadin agintzen da.

Irufean, 2019ko abenduaren 2an

Lehendakaria: Unai Hualde Iglesias

Foru Legea, kreditu-gehigarri bat
ematen duena Nafarroako Uniber-
tsitate Publikoa finantzatzeko.

ATARIKOA

NUPen Finantzaketarako Hitzarmenaren
Jarraipen Batzordeak 2018ko azaroaren 12an har-
tutako erabakiaren bidez, 2019rako finan-
tzaketaren kopuruak zehaztu ziren; egiturazko
finantzaketari eta emaitzen araberakoari
60.709.749 euro dagozkie.

Bilkura horretan, erabaki zen 900.000 euroko
aldea, hau da, Jarraipen Batzordeak erabakitako
egiturazko eta emaitzen araberako finan-
tzaketarako erabakitakoaren eta “NUPen finan-
tzaketarako hitzarmena” izeneko 411001 41210
4455 322300 partidan jasotakoaren artekoa,
ordainduko dela Nafarroako Aurrekontu Orokorrei
zuzenketa edo aurrekontu aldaketa eginez 2019ko
ekitaldian bertan.

2019rako Nafarroako Aurrekontu Orokorrei
buruzko abenduaren 28ko 27/2018 Foru Legean

59.809.749 euroko finantzaketa aurreikusten da
Nafarroako Unibertsitate Publikorako kontzeptu
horiengatik (“NUPen finantzaketarako hitzarmena”
izeneko 411001 41210 4455 322300 partida).

Jarraipen Batzordeak 2019ko urriaren 3an
egindako bilkuran erabaki zuen 900.000 euroko
finantzaketa sustatzea hartutako konpromisoak
betetzeko.

Nafarroako Ogasun Publikoari buruzko apirila-
ren 4ko 13/2007 Foru Legearen 48. artikuluaren
lehenengo paragrafoak ezartzen du ezen, hurren-
go ekitaldira arte atzeratu ezin daitekeen gasturen
bat aurrekontu indardunaren kargura egin behar
bada eta kreditua ez bada aski, Nafarroako
Gobernuak, Ekonomia eta Ogasuneko kon-
tseilariak proposaturik, foru lege proiektu bat bida-
liko diola Nafarroako Parlamentuari, kreditu-gehi-
garri bat ematekoa. Era berean, bigarren
paragrafoan xedatzen du kreditu-gehigarria edo-
zein gastu programatako beste kreditu erabilgarri
batzuekin finantzatzen ahal dela, Parlamentuak
zuzenketen ondorioz edo foru lege honen xedape-
nak direla-eta berariaz onetsitako kredituetatik
datozenak barne, edo ekitaldi ekonomiko horretan
berean egiaz izandako edo aurreikusitako sarrera
handiagoen kargura.

1. artikulua. Kreditu-gehigarria ematea.

900.000 euroko kreditu-gehigarria ematen da
Nafarroako Unibertsitate Publikoaren finantzaketa
beharrei erantzuteko.

Kreditu-gehigarri hori aurrekontuko partida
hauetan aplikatuko da:

Partida

Zenbatekoa

hitzarmena” izenekoa

411001 41210 4455 322300 partida, “NUPen finantzaketarako

900.000,00

2. artikulua. Kreditu-gehigarriaren finan-
tzaketa.

Kreditu-gehigarri hau finantzatuko da indarreko
gastu eta sarreren aurrekontu indarduneko partida
hauetan dagoen kreditu erabilgarriaren kargura,
partida bakoitzetik honenbeste:

Gastuen aurrekontuko partida Zenbatekoa
410001-41800-7609-325108 (E) partida, “Sunbillan ikastetxe
X o ; g 50.000,00
berria eraikitzeko proiektua” izenekoa
410001-41800-7609-325109 (E) partida, “Castejongo Dos de
. . , . ) 24.000,00
mayo ikastetxe publikoa handitzeko proiektua izenekoa
420002-42120-4609-322100 (E) partida, "Udalekin hitzarmenak, 150.000.00
0 eta 3 urte bitarteko haurrak eskolatzeko" izenekoa ' ’
720000-71510-4700-414102 kontusaila, “Nafarroako Ubidearen 271.000.00
bidezko ureztaketen kanona. Handitzearen 1. fasea" izenekoa U
720004-71630-7700-412105 (E) partida, “Abeltzaintzako 250.000 00
ustiategietan biosegurtasuna hobetzeko inbertsioak” izenekoa U
Sarreren aurrekontuko partida Zenbatekoa
830004-?:_3310-3910-000000 partida, “Zehapenen ondoriozko 155.000,00
sarrerak” izenekoa

Azken xedapen bakarra. Indarra hartzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra.

E saila:

INTERPELAZIOAK, MOZIOAK ETA ADIERAZPEN POLITIKOAK

Erabakia. Horren bidez, errefusatu egiten da Aurrekontu Egonkortasuna-
ri eta Finantza Iraunkortasunari buruzko apirilaren 27ko 2/2012 Lege
Organikoa, eta Espainiako Gobernua premiatzen da lege hori
indargabetzeko neurriak har ditzan.

OSOKO BILKURAK ONETSIA

Nafarroako Parlamentuak, 2019ko azaroaren
28an egindako Osoko Bilkuran, honako erabaki
hau onetsi zuen: “Erabakia. Horren bidez, errefu-
satu egiten da Aurrekontu Egonkortasunari eta
Finantza Iraunkortasunari buruzko apirilaren 27ko
2/2012 Lege Organikoa, eta Espainiako Gobernua
premiatzen da lege hori indargabetzeko neurriak
har ditzan”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agintzen dut. Hona testua:

“Nafarroako Parlamentuak errefusatu egiten
du Aurrekontu Egonkortasunari eta Finantza
Jasangarritasunari buruzko apirilaren 27ko 2/2012
Lege Organikoaren edukia, zeina Espainiako
Gobernuak 2012ko apirilaren 12an onetsi eta apli-
katu baitzuen.

Nafarroako Parlamentuak Espainiako Gober-
nua premiatzen du urgentziaz har ditzan hartu
beharreko neurriak, Aurrekontu Egonkortasunari
eta Finantza Jasangarritasunari buruzko Legea
ahalik eta epe laburrenean indargabetzeko”.

Irufean, 2019ko abenduaren 2a

Lehendakaria: Unai Hualde Iglesias

Erabakia. Horren bidez, Nafarroako Gobernua premiatzen da taxutu di-
tzan kulturarteko bizikidetasun plan bat eta arrazakeriaren eta xeno-
fobiaren aurkako plan bat, eta batzorde bat sor dezan migrazio-politi-
ketako jarduketak koordinatu, berrikusi eta hobetzeko.

OSOKO BILKURAK ONETSIA

Nafarroako Parlamentuak, 2019ko azaroaren
28an egindako Osoko Bilkuran, honako erabaki
hau onetsi zuen: “Erabakia. Horren bidez, Nafa-
rroako Gobernua premiatzen da taxutu ditzan kul-
turarteko bizikidetasun plan bat eta arrazakeriaren
eta xenofobiaren aurkako plan bat, eta batzorde
bat sor dezan migrazio-politiketako jarduketak
koordinatu, berrikusi eta hobetzeko”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agintzen dut. Hona testua:

“— Nafarroako Parlamentuak Nafarroako
Gobernua premiatzen du kulturarteko bizikideta-
sunerako plan bat taxutu dezan albait lasterren,
erkidego-ikuspuntu batetik, zeinaren arabera auzo
eta herri bakoitzean bizilagun guztiekin eginen
baita lanketa.

— Nafarroako Parlamentuak Nafarroako Gober-
nua premiatzen du arrazakeriaren eta xenofobia-

ren aurkako plan bat taxutu dezan, zeinean sartu-
ko baita gisa horretako delituen biktimentzako
informazio- eta salaketa-bulegoa.

— Nafarroako Parlamentuak Nafarroako Gober-
nua premiatzen du batzorde bat sor dezan, Nafa-
rroako Gobernuaren beste departamentu eta arlo
batzuek osatua (eskubide sozialak, hezkuntza,
osasuna, NBI...), migrazio-politiken arlo guztietako
jarduketak koordinatu, berrikusi eta hobetuko
dituena.

— Nafarroako Parlamentuak Nafarroako Gober-
nua premiatzen du migrazio-politika planifikatua
egin dezan, gainontzeko administrazio publikoekin
eta gure erkidegoko gizarte eragileekin eta eragile
zibilekin koordinatua, Nafarroako biztanleriaren
sektore garrantzitsu horren gizarteratze erabate-
koa errazte aldera”.

Irunean, 2019ko abenduaren 2a

Lehendakaria: Unai Hualde Iglesias

Erabakia. Horren bidez, Estatuko Gobernua premiatzen da AP-68 autobi-
dearen ibilbide osoa bidesaririk gabekoa utz dezan.

OSOKO BILKURAK ONETSIA

Nafarroako Parlamentuak, 2019ko azaroaren
28an egindako Osoko Bilkuran, honako erabaki
hau onetsi zuen: “Erabakia. Horren bidez, Estatu-
ko Gobernua premiatzen da AP-68 autobidearen
ibilbide osoa bidesaririk gabekoa utz dezan”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agintzen dut. Hona testua:

“1. Nafarroako Parlamentuak Estatuko Gober-
nua premiatzen du AP-68 autobiaren ibilbide osoa
bidesaririk gabe utz dezan, beste autobide ba-
tzuen kasuan egin duen moduan: AP-1
Burgos/Armifion, AP-4 Sevilla/Cadiz eta AP-7 Ala-
cant/Tarragona.

2. Nafarroako Parlamentuak Nafarroako
Gobernua premiatzen du aztertu beharreko meka-
nismoak azter ditzan, AP-68 autobidea bidesaririk
gabe utzi eta doakoa izan arte AP-68 autobidea
doakoa izan dadin erabiltzaileentzat 2020ko urta-
rriletik aitzina, Errioxan eta Aragoin autobide
horren kasuan erabilitako ereduen gisakoak erabi-
lita.

3. Nafarroako Parlamentuak Nafarroako
Gobernua premiatzen du azpiegiturak ukitutako
beste autonomia erkidegoekin batera eska dezan
Autopista Vasco-Aragonesa (AP-68) delakoa doa-
koa izatea, neurri horren eraginez sobera diren
langileak birkokatzeko neurriak barne”.

Irunean, 2019ko abenduaren 2a

Lehendakaria: Unai Hualde Iglesias

Erabakia. Horren bidez premiatzen da gure erkidegoan sexu-askatasuna-
ren eta -intimitatearen aurkako delituak borrokatzera.

OSOKO BILKURAK ONETSIA

Nafarroako Parlamentuak, 2019ko azaroaren
28an egindako Osoko Bilkuran, honako erabaki
hau onetsi zuen: “Erabakia. Horren bidez premia-
tzen da gure erkidegoan sexu-askatasunaren eta
-intimitatearen aurkako delituak borrokatzera”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agintzen dut. Hona testua:

“— Nafarroako Parlamentuak Nafarroako
Gobernua premiatzen du txosten bat taxutu dezan
sexu-askatasunaren eta -intimitatearen aurka
gure erkidegoan egindako delituak direla-eta.
Txostena Nafarroako Parlamentuan aurkeztuko
da, eta bertan egoeraren analisi deskribatzaile
bat, biktimen, erasotzaileen nahiz delitua egiten
den lekuen profila eta abar jasoko dira.

— Nafarroako Parlamentuak Nafarroako Gober-
nua premiatzen du prebentziorako eta sexu-era-
soen biktimak artatzeko foru estrategia bat plan-
tea dezan, azterlan hori nahiz 14/2015 Foru
Legeko ekintza planaren ebaluazioa oinarri.

— Nafarroako Parlamentuak Nafarroako Gober-
nua premiatzen du udalei nahiz toki entitateei
lagun diezaien gune arriskutsuei buruzko udal
mapak egiten, eta, mapa horren arabera, segurta-
suna areagotzeko egin beharreko ekintzak egin
ditzaten.

— Nafarroako Parlamentuak Nafarroako Gober-
nua premiatzen du gogoan har dezan genero
indarkeriaren biktimei laguntza integrala emateko
taldeetan indarkeriaren arloko adituak sartzeko
aukera, 14/2015 Foru Legean jasotzen den gisa”.

Irunean, 2019ko abenduaren 2a

Lehendakaria: Unai Hualde Iglesias

Mozioa. Horren bidez, Nafarroako Gobernua premiatzen da familiek
beren seme-alabentzako ikastetxea eta erlijio-prestakuntza aukera-
tzeko duten askatasunaren aldeko aldarria egin dezan.

OSOKO BILKURAK EZETSI EGIN DU

Nafarroako Parlamentuko Osoko Bilkurak,
2019ko azaroaren 28an egindako bileran, Pedro
José Gonzalez Felipe jaunak aurkezturiko honako
mozio hau ezetsi egin du: “Mozioa. Horren bidez,
Nafarroako Gobernua premiatzen da familiek
beren seme-alabentzako ikastetxea eta erlijio-
prestakuntza aukeratzeko duten askatasunaren

aldeko aldarria egin dezan. Mozioa 2019ko azaro-
aren 26ko 42. Nafarroako Parlamentuko Aldizkari
Ofizialean argitaratu zen.

Irufiean, 2019ko abenduaren 2an

Lehendakaria: Unai Hualde Iglesias

Mozioa. Horren bidez, Nafarroako Gobernua premiatzen da azaroaren
11ko 15/2016 Foru Legea aldatzeko proiektu bat aurkez dezan, erren-
taren eredu aktiboago bat ezartzeko.

OSOKO BILKURAK EZETSI EGIN DU

Nafarroako Parlamentuko Osoko Bilkurak, ezartzeko. Mozioa 2019ko azaroaren 26ko 42.
2019ko azaroaren 28an egindako bileran, Marta Nafarroako Parlamentuko Aldizkari Ofizialean
Alvarez Alonso andreak aurkezturiko honako argitaratu zen.
mozio hau ezetsi egin du: “Mozioa. Horren bidez,

Nafarroako Gobernua premiatzen da azaroaren Irunean, 2019ko abenduaren 2an

11ko 15/2016 Foru Legea aldatzeko proiektu bat

aurkez dezan, errentaren eredu aktiboago bat Lehendakaria: Unai Hualde Iglesias

